
III. LITERAE UNIVERSALES CONTRIBUTIONUM*

Sigismundus Augustus Dei gratia etc. Universis et singulis ecclesiasticis et saecularibus
Regni Nostri senatoribus et consiliariis necnon capitaneis eorumque loca tenentibus, ac coeteris
subditis Nostris quibuscumque® civitatum et oppidorum honoribus et officiis insignitis, ad quorum
noticiam hae! Nostrae pervenerint literae, et praesertim in palatinatu® et districtibus eius consisten-
tibus. Syncere et fidelibus dilectis gratiam Nostram Regiam, Reverendissimi et reverendi in Chris-
to patres, magnifici, generosi nobiles, famati et providi, syncere Nobis et fideles dilecti. Cum in
hoc Conventu Regni factum esset a Nobis diligenter ut certa aliqua ratio miretur conficiendae
pecuniae qua miles in finibus Regni alias’ reprimendas repentinas hostium incursiones posset
neque tamen aliquid ea de re constitui potuisset®, visum est Nobis ex senatorum Nostrorum
consilio et consensu, ut in civitatibus, oppidis ach villis Nostris regiis necnon consiliariorum
Nostrorum tam spiritualium quam saecularium ac omnium spiritualium Regni Nostri tributum
ducillare quod vulgo czopowe ac civile quod szosz' dicitur institueremus quemadmodum
instituimus praesentibus literis. Cuius quidem tributi ducillaris exactio incipiet a proximo quartali
Sanctae Crucis et per totum annum usque ad aliud quartale Sanctae Crucis in anno MDLI®
continuabitur. Exigetur autem et exigi ac solvi debet eadem ipsa contributio ducillorum secundum
antiquam consuetudinem modo videlicet infrascripto, ut quilibet ceruisiam coquens venalem,
ex quibuscumque braseis fuerit eadem ipsa ceruisia cocta hoc est sive ipsa brasea fuerunt civium
et dominorum sive ex molendinis provenientia et emensurata sive domi facta, a quolibet vase
singulatim vel coctura ceruisie iuxta locorum consuetudinem antehac observatam exactionem
ipsam ducillorum in manus infrascripti exactoris fideliter solvat. Ita ut a maiori coctura
alias waru plures grossi solvantur et a minori pauciores, iuxta vasorum numerum et quantitatem
et exactoris constitutionem, quam ubi opus est et quotiens expediens erit, Nostra authoritate faciet
et constituet. Notariosque et custodes tam in civitatibus et oppidis quam etiam in
villis iuxta arbitrium suum exactor* etiam ipse deputabit et iuramento corporali ad fidelitatem
illos astringet. Ternarii vero vetusto more circa quemlibet grossum solvendi pro

* Jest to tekst oparty na MK, t. 78, z uwzglednieniem odmianek zawartych w MK, t. 79. Tamze tytul brzmi:
Universales literae contributionum. ® W MK, ¢t. 79 brak: Dei gratia. ¢ quibuscunque MK, t. 79. dhecae MK, t. 78; cae
MK, t. 79. ¢ W obu tekstach pozostawiono dalej wolne miejsce. * Odczyt niepewny. & constituisset MK, ¢. 79 ' et
MK, t. 79. ' schoB MK, t. 79. 1 MK, t. 79 dodaje: Domini. * Stowo w rkps MK, t. 79 powtérzone.

civitatum et oppidorum reparatione conserventur. Tabernatores vero singuli ceruisiam coquentes a
quolibet vase mensurae civilis per unum grossum alias iuxta antiquam consuetudinem. Coctam
vero a dominis tam spiritualibus quam saecularibus ad propinandum recipientes non secus quam si
advecticiam propinarent ratione ipsius contributionis per sex grossos solvent. Item a medio vase
vini alias polkuffek florenus unus cum quadrantibus triginta solvendus. Item a vase vini dicti
dreling duo floreni cum sexaginta quadrantibus. Item a maiori vase vini quod foder vocatur, per
tres florenos cum nonaginta quadrantibus. Item a quolibet barili malmatici muscatellae vel vini
italici unus ort cum septem ternariis solvatur. A barili vero simplicis vini duo grossi solvantur
cum duobus ternariis. A ceruisia advecticia sive externa Swidnicensi!, Glogouiensi, Thessnensi®,
Bernouiensi et alia quacumque a quolibet eius vase duo grossi solvantur. Et quicumque prius non
soluta exactione praefatam ceruisiam vinum, medonem, malmaticum et alium quemcumque
potum ex predictis vendere et propinare in fraudem Reipublicae praesumpserit, totum illud in quo
fraudem commisit seu committere voluit, irremissibiliter amittet et ad paenam regalem solvendam
quoties id fecerit, obligabitur. Capitaneusque loci in tales omnes et singulos fraudem eiusmodi
committentes animadversionem debitam veritate rei cognita non habens respectum ad quempiam
irremissibiliter exequatur. Tributum autem civile szosz dictum simplex duntaxat solvi debebit,
cuius dimidium pro rata festi sancti Michaelis [29 IX] continuando eandem ratam usque ad festum
sanctae Heduigis [/5 X] dimidium vero pro rata festi Trium Regum [6 /] continuando eandem
ratam usque ad festum Conversionis Sancti Pauli Apostoli [25 7], sub paena dupli conferetur
et solvetur. Ad quam quidem exactionem colligendam diligenter et fidelite exigendam in ipso
palatinatu seu terra” et districtibus eius generosum® constituimus.

Vobisque omnibus et singulis quorum interest mandamus, quatenus praefato exactori sive ab
eo substituto de ipsa exactione ducillorum et civili szosz” dicta respondeatis et responderi faciatis.
Vos vero locorum capitanei eos qui rebelles et negligentes erunt et quos ipse exactor deferet per
pignerationes solitas ad solutionem huiusmodi exactionum compellatis sub paenis Nostris contra
negligentes capitaneos in novis et antiquis statutis descriptis, et pro gratia Nostra non aliter facturi.

Datum Piotrcoviae in Conventione Generali sabbato postridie festi sancti Jacobi Apostoli [25
VII] anno Domini millesimo quingentesimo quinquagesimo9, regni vero Nostri vigesimo primo’.
Ad mandatum Sacrae Maiestatis Regiae proprium.

! Schnidnicen[si] MK, ¢. 79.™ Thesschnen[ci] MK, t. 79. ™ W obu tekstach pozostawiono dalej wolne miejsce.
° Pozostawiono okienko dla pozniejszego wypetnienia nazwiska. P schoss MK, t. 79. 9 WMK, t. 79: MDL°.
"WMK, t. 79: XXL

